
ИНВЕСТИЦИЯЛАР, ҚАРЖЫ ЖӘНЕ ЕСЕП
INVESTMENTS, FINANCE AND ACCOUNTING

ISSN 2224 – 5561									          Central Asian
Economic Review252

МРНТИ: 06.35.31
JEL Classification: M41, H83, M48 
DOI: https://doi.org/10.52821/2789-4401-2026-3-252-267

ӘЛЕУМЕТТІК САЛА ҰЙЫМДАРЫНДАҒЫ БУХГАЛТЕРЛІК ЕСЕП: 
 ӘДІСТЕМЕЛІК МӘСЕЛЕЛЕР ЖӘНЕ ЖЕТІЛДІРУ БАҒЫТТАРЫ

А. А. Рыскелдиева1*, Г. Д. Аманова1

1Л.Н. Гумилев атындағы Еуразиялық Ұлттық университеті, 
Астана қ., Қазақстан Республикасы

АҢДАТПА
Зерттеудің мақсаты. Қазіргі жағдайда Қазақстан Республикасында (бұдан әрі ҚР) әлеуметтік са-

ладағы мемлекеттік және коммерциялық емес қоғамдық ұйымдардың бухгалтерлік есеп жүйесінде қа-
лыптасқан әдістемелік тәсілдер бойынша ғылыми көзқарастарды жүйелеу. Отандық және шетелдік 
есеп тәжірибесін салыстыра отырып, саладағы өзекті тұстарды анықтап, ұсынымдар беру.

Зерттеудің әдіснамасы. Зерттеу барысында ҚР-ның мемлекеттік және  қоғамдық секторға арналған 
нормативтік заңдар мен халықаралық қаржылық есептілік стандарттарын (бұдан әрі IPSAS), Британ-
дық (Charities SORP) және Канадалық есеп стандарттарын (CPA Canada) жүйелік және салыстырмалы 
талдау, әлеуметтік саладағы бухгалтерлік есептің мәселелері бойынша отандық және шетелдік автор-
лардың еңбектеріне салыстырмалы, функционалдық талдау, контент-талдау әдістері қолданылды.

Зерттеудің бірегейлігі / құндылығы. Әлеуметтік саладағы коммерциялық емес ұйымдардағы бух-
галтерлік есептің тұжырымдамалық негізін құрастырушы әртүрлі тәсілдері мен қағидаларын бірізділік-
пен жүйелеу болып саналады. Саладағы есептің әдістемелік тәсілдерін жүйелеу арқылы әлемеуттік ме-
кемелердің бухгалтерлік есебін оңтайландырудың тәжірибелік әдістері мен стандарттарын дамытуға 
ықпал жасайды. 

Зерттеудің нәтижелері. Әлеуметтік саладағы бухгалтерлік есептің басым мектептері мен тұжы-
рымдамаларын зерттеу арқылы бухгалтерлік есептік объектілері мен субъектілері анықталып, тиімді 
басқару шешімдерін қабылдау үшін ақпараттар мен деректердің толықтылығын қамтамасыз ететін 
есептің кешенді әдістері мен тәсілдерінің жүйесі ұсынылды.

Түйін сөздер: Әлеуметтік сала, есеп қағидалары, коммерциялық емес қоғамдық ұйымдар, мемле-
кеттік мекеме, қаржылық деректер, стратегиялық мақсаттар, экономикалық тұрақтылық.  

КІРІСПЕ.
Мәселенің өзектілігі. Әлеуметтік сала қоғам мен экономиканың маңызды құрамдас бөлігі болып 

саналады. Себебі ол елдегі денсаулық сақтау, білім беру, мәдение пен өнер, спорт және әлеуметтік 
қамсыздандыру бағытындағы мемлекеттік және коммерциялық емес ұйымдар халықтың базалық қа-
жеттіліктерін қанағаттандыруға бағытталады және адами капиталды дамыту мен қоғамның әлеуметтік 
жағдайын нығайту мақсатында қызмет жасайды. Соған байланысты мемлекеттің әлеуметтік тұрақты-
лығын қамтамасыз ететін ұйымдардың қызметін тиімді ұйымдастыру, жедел және стратегиялық басқа-
руда бухгалтерлік есептің алатын орны өте ерекше болып саналады. 

Қазақстан Республикасының (бұдан әрі ҚР) әлеуметтік саласы бойынша ұйымдардың (білім беру, 
денсаулық сақтау, мәдениет пен өнер, қайырымдылық, әлемеуттік қорғау мен қамтамасыз ету және т.с.с.) 
коммерциялық ұйымдарға қарағанда өзіндік сипатымен, мақсаты және міндеттерімен ерекшеленеді.

ҚР-да әлеуметтік саладағы бухгалтерлік есеп қазіргі кезде көптеген өзгерістермен ерекшеленіп 
отыр. Солардың бірі есеп жүйесінің қоғамдық ұйымдардың халықаралық қаржылық есептілік стандарт-
тарына (бұдан әрі IPSAS) көшуі; әлеуметтік саладағы қызмет нәтижесі мен қаражаттардың тиімділігі 
бойынша есеп беру, активтер мен міндеттемелерді бағалау ерекшеліктері сияқты мәселелер. Демек 

әлеуметтік саладағы бухгалтерлік есептің ғылыми тәсілдерін жүйелеу саладағы бюджеттік қаражаттар 
мен шығындарды нақты бағалауға, ресурстарды тиімді пайдалануды бақылауға, қаражаттардың жұм-
салу объектілері мен субъектілеріне қарай әлеуметтік қызмет нәтижелерін бағалауға мүмкіндік береді. 

Мақаланың ғылыми өзектілігі - елдегі әлеуметтік саланың қызмет ерекшеліктерін негізге ала оты-
рып, бухгалтерлік есептің ғылыми негізделген тәсілдерін ұсыну арқылы саладағы ұйымдар қызметінің 
ашықтығын арттыруға, инвестициялық тартымдылықты нығайтуға, мемлекет пен қоғамдық, әлеу-
меттік мекемелер, донорлар арасындағы сенімділікті құруға, ең маңыздысы ресурстар мен бюджет 
қаражаттарының пайдаланудағы әлеуметтік жауапкершілікті күшейтуге мүмкіндік беретін әдістер мен 
тәсілдердің жүйесін ұсыну.

Әдебиеттерге шолу. Зерттеудің негізгі ережелері. Экономиканың әлеуметтік саласындағы есеп 
пен есеп беру жүйесі жалпы әлемдік экономикадағы жаңа қарқындар, яғни мемлекетаралық жаһанда-
ну, экономикалық-әлеуметтік байланыстарды жандандыру және интеграциялау, халықаралық үрдіс-
терді нығайтумен қатар дамып келеді [1, 4 б.]. Соған байланысты мемлекеттің әлеуметтік саласында-
ғы ұйымдардың, яғни мемлекеттік сектор мекемелеріндегі бухгалтерлік есептің ғылыми жүйеленген 
тәсілдерін зерттеу, есептің ашықтығы мен құндылығын арттыратын әдістерді қалыптастыру бүгінгі 
күннің өзекті сұрақтарының бірі болып саналады.

Жалпы ҚР-ның әлеуметтік саласы бұл – негізгі қызмет бағыты қоғамдық, яғни коммерциялық емес 
қызметтер көрсету мақсатында жұмыс жасайтын білім беру, денсаулық сақтау, әлемеуттік қорғау мен 
қамтамасыз ету, мәдениет пен спорт мекемелері мен ұййымдары. Бұларды қаржыландыру бюджет 
есебінен және қайырымдылық пен инвесторлар есебінен болуы мүмкін.

ҚР-да әлеуметтік саладағы қызмет ететін мемлекеттік мекемелердегі бухгалтерлік есеп «Мемле-
кеттік мекемелерде бухгалтерлік есепке алуды жүргізу қағидалары» негізінде ұйымдастырады [2]. 
Мемлекеттің әлеуметтік саласы бойынша қызмет етуші мекемелердегі бухгалтерлік есепті жүргізу 
қағидалары ҚР-ның Бюджет Кодексін [3] негізге ала отырып дайындалды және бұл ережелер мемле-
кеттік мекемелердегі салықтық, салықтық емес түсімдер мен қаржылардың, негізгі капиталды сатудан 
түсетін түсімдер мен трансферттерді және басқа да мемлекеттік бюджеттен түсетін ресурстардың есеп 
моделін белгілейді.

Сонымен бірге мемлекеттік ұйымдар өздерінің ағымдағы есебі мен есеп беруін ҚР Қаржы ми-
нистрінің 2024 жылғы 24 сәуіріндегі № 191 бұйрығымен бекітілген есеп саясатына сәйкес қалыптасты-
рады және жүзеге асырады [4]. 

Әлеуметтік саладағы бюджеттеу мен бухгалтерлік есептің сенімді және ашық жүйесі мемлекеттік 
секторды тиімді басқарудың негізгі құралы болып саналады. 

Шетелдік зерттеушілер Лиапис, К. және Спанос, П. (Liapis, K., Spanos, P.) өздерінің еңбектерінде 
«... мемлекеттік ресурстарды тиімді басқару – қаржылық шығындарға байланысты әртүрлі саясат ша-
раларының әсерін үнемі бағалауға негізделуі керек» деп түсіндіреді [5]. 

Мемлекеттік мекемелердің жалпы қаржылық ресурстарын тиімді басқару мен шешім қабылдау 
үрдісін жандандыру мақсатында бухгалтерлік есеп тәжірибесін рефомалау процесі, әсіресе қоғамдық 
сектордағы қаржылық есептіліктің халықаралық стандарттарына (бұдан әрі ХҚЕС) негізделген есеп-
теу әдісін енгізу арқылы пайда болды [6; 7; 8]. Бұл реформалар мемлекеттік сектордағы есептің мем-
лекеттік қаржы статистикасының талаптарына сәйкес келтіруге және Ұлттық бухгалтерлік есеп жүйе-
лерін халықаралық стандарттармен үйлестіруге негіз болды.

ҚР-ның мемлекеттік секторының барлық қоғамдық мекемелер үшін ҚЕХС-на көшудің соңғы са-
тысы 2019 жылмен аяқталды. Қоғамдық сектордағы бухгалтерлік есепті халықаралық стандарттармен 
реттеу салықтық, бюджеттік және экономикалық саясатты жүргізу қажеттілігімен ұштастыра отырып, 
мемлекеттік мекемелердің ашық және қолжетімді бухгалтерлік есептің әдістері мен тәсілдерінің жаңа 
жүйесін қолдануды талап етті.

Демек, әлеуметтік салада қызмет жасайтын ұйымдардың бухгалтерлік есеп жүйесі пайдаланушылар-
дың оңтайлы шешім қабылдауының негізі болатын дұрыс деректерді қалыптастыруға бағыттталуы тиіс.

Кез келген елдің дәстүрлі басқару жүйесінде мемлекеттік сектордың бухгалтерлік есеп жүйесін-
де бюджет орталық орынды алады [9; 10]. Ұлттық үкіметтер саяси тұрғыдан бірегей және егеменді  

институттар болғанымен, бюджет ұлттық үкіметтің қаржылық жағынан артықшылығымен ерекшеле-
неді. Макроэкономикалық мақсаттарға жету үшін бюджеттің кірістері мен шығыстары бухгалтерлік 
есеп жүйесімен өлшенетін тиімділік талаптарын қамтамасыз етуі керек. Соған байланысты әлеуметтік 
саладағы бухгалтерлік есептің тұжырмдамасын, олардың орындайтын функциялары мен әдіс-тәсілдері 
көптеген отандық және шетелдік ғалымдар мен тәжірибешілердің еңбектерінде келтірілген.

Солардың бірі орыс ғалымы Маслова, Т. С. өзінің ғылыми еңбегінде «Бюджеттік есеп мемлекеттік 
билік органдарының, мемлекеттік бюджеттен тыс қорлардың, бірлескен өзін-өзі басқарудың және олар 
құрған бюджеттік мекемелердің қаржылық және қаржылық емес активтері мен міндеттемелерінің жай-
күйі мен қозғалысы туралы ақшалай мәндегі ақпаратты жинаудың, тіркеудің, топтастырудың және 
жинақтаудың реттелген жүйесі» деп көрсетеді [11]. Сонымен қоса, әлеуметтік сала қызметіндегі бух-
галтерлік есептің технологиялық сатысындағы соңғы буын ол есеп беру болып табылады.

Отандық авторлар Бекова Р.Ж., Досаева А.Ж. өздерінің кезекті ғылыми жұмыстарында «мемле-
кеттік ұйымдар болып жатқан өзгерістерге бейімделу мақсатында ХҚЕС-на сәйкес есеп тәжірибесінде 
түрлі өзгерістер мен түзетулерді егізуге бағыт алды» [12, 66 б.]. Авторлар бюджеттік мекемелердегі 
активтер мен міндеттемелердің есебін ұйымдастыруда халықаралық тәжірибе мен алдынғы қатарлы 
технологиялардың алатын орны өте жоғары деп атап көрсетті [12, 66 б.]

Сонымен бірге, отандық авторлардың ішінде Спанова Б. және т.б. өздерінің еңбектерінде коммер-
циялық емес ұйымдардағы әлеуметтік жауапкершіліктің қалыптасу ерекшеліктерін айта отырып, әлеу-
меттік саладағы есептің тәсілдеріне қалай ұйымдастыруға болатынын түсіндіріп берді [13]. 

Қазақстандық авторлар Джаншанло Р.Е., Когут О.Ю. ғылыми мақаласында әлеуметтік мекемелердің 
басқарудың маңызды аспектісі болып саналатын мүдделі тараптардың ашықтығы мен сенімділігін арт-
тыру үшін интеграцияланған есепті қолданудың маңыздылығын ашып көрсетеді [14]. Бұл авторлар-
дың зерттеулері бойынша қоғамдық ұйымдардың ашықтығын қамтамасыз ету үшін әлеуметтік жауап-
кершілікті күшейтетін интеграцияланған есепке бет бұру керектігін түсінуге болады.

Халықаралық тәжірибені зерттеу арқылы біз мәселен, қоғамдық сектордағы ХҚЕС (IPSAS) мемле-
кеттік мекемелер мен қоғамдық секторлар үшін ХҚЕС бухгалтерлік есептің негізгі әдістерін құрайты-
нын анықтадық [15]. 

Сол сияқты, 2021 жылы жүргізілген халықаралық бухгалтерлер қауымдастығының (IFAC) зерттеу-
леріне сәйкес, қоғамдық сектордағы бухгалтерлік есептің есептеу әдісіне көшуі есептіліктің ашықтығы 
мен салыстырмалылығын арттыруға, активтер мен міндеттемелерді басқаруды жақсартуға мүмкіндік 
береді [16].

Ұлыбритания, Канада, Австралия елдеріндегі қоғамдық жауапкершілігі бар коммерциялық емес 
секторға арналған арнайы салалық стандарттар кеңінен қолданылды [17]. Бұл салалық стандарттардың 
ережелері қайырымдылық ұйымдарының есеп беру құрылымын және мақсатты қаражаттар, гранттар 
мен қайырымдылықтар туралы ақпаратты ашуға қойылатын талаптарды анықтайды. 

Британдық зерттеулерде қайырымдылық қорлары үшін арнайы салалық ережелерді Statement of 
Recommended Practice (SORP) қолдану қоғам мен донорлардың сенімін арттырады, ашықтық пен 
жауапкершілік мәдениетін дамытады деп көрсетеді [18; 19].

Отандық ғылыми ортада әлеуметтік саладағы бухгалтерлік есептің әдістемелік мәселелері жалпы 
мемлекеттік сектордағы есеп тәжірибесінің реформалары аясында ғана қарастырылып келеді. Мәсе-
лен, Султанова Б.Б өзінің еңбегінде «мемлекеттік мекемелердегі бухгалтерлік есептің қолданыстағы 
ережелері әрдайым шаруашылық өмір фактілерінің, әсіресе қаржылық емес активтер мен міндеттеме-
лер бөлігінде дұрыс көрсетілуін қамтамасыз етпейтінін атап өтті» [20].

Хасенова М. өзінің еңбегінде «әлеуметтік нәтижелер мен ресурстарды пайдалану тиімділігіне ба-
ғытталған есептің әдістемесін қалыптастыру қажеттілігін атап көрсетеді. Оның пікірінше, «бухгал-
терлік есеп экономикалық ғылым және практикалық басқарушылық қызметпен қатар, әлеуметтік және 
экологиялық сипаттағы салдардың нәтижелерін де көрсетуі тиіс» деп түсіндіреді [21].

Сонымен, қазақстандық авторлардың еңбектерін зерттеу арқылы әлеуметтік саладағы бухгалтерлік 
есепті көп жағдайда мемлекеттік немесе бюджеттік мекемелердегі есепті призмасы арқылы қарастыра-
ды. Сонымен қатар, Қазақстанда әдістемелік база негізінен мемлекеттік нормативтік актілермен және 

есеп стандарттарымен реттеледі. Бұл көп жағдайда есеп  қағидаларының ресми сақталуын қамтамасыз 
етсе де, бірақ әлеуметтік ақпараттардың талдамалылығын толықтай ашуға мүмкіндіктер бермейді.

Ал шетелдік тәжіибеде, соның ішінде Ұлыбритания, Канада, АҚШ елдерінде әлеуметтік қоғамдық 
сектордағы бухгалтерлік есеп қоғамдық есеп беру және ақпараттың ашықтығы қағидатына негізделеді.

ЗЕРТТЕУДІҢ НЕГІЗГІ БӨЛІГІ 
Қолданылатын зерттеу әдістері, зерттеу мақсатына жету және қойылған міндеттерді шешу
Жүйелік талдау әдісі. Әлеуметтік саладағы бюджеттік мекеме және қоғамдық ұйымдар бюджет қа-

ражаты мен донорлық қаражаттар есебінен қаржыландырылатын әлеуметтік функциялар мен міндет-
терді орындайтын ұйым. Демек, мемлекеттік бағдарлармалар мен жобалардың негізінде тұрғындардың 
өмір сүру сапасын қамтамасыз ету мен жақсартуға бағытталған қоғам мүддесі үшін қызмет жасайды.

Әлеуметтік саладағы ұйымдардың қызметін жүзеге асырудағы негізгі ерекшеліктері ретінде төмен-
дегілерді атап өтуге болады:

- саладағы ұйымдардың қызметі пайда табу емес, қоғамдық мүдделерге бағытталады;
- саланы қаржыландыру бюджет есебінен, демеушілік пен субсидиялар есебінен жүргізіледі;
- қаржылық есеппен қатар, саладағы қаржылық емес нәтижелердің есебін жүргізуге бағытталуы 

(көрсетілген әлеуметтік қызметтер саны, сапасы, оның қызметті алушылар мен қоғамға әсері);
- саладағы ұйымдар мен мекемелер әлеуметтік міндеттемелер (зейнетақы, әлеуметтік жәрдем ақы 

және т.б. төлемдер) бойынша ұзақ мерзімді жауапкершікте болады;
- есеп пен есеп берудің қатаң нормативтік ережелермен реттелуі және қатаң ашықтығы.
ҚР-да әлеуметтік саладағы ұйымдардың бухгалтерлік есебі «есептеу» әдісіне негізделіп ұйымдас-

тырылады. Яғни, бюджеттік оперциялар ақшаның алыну немесе төлену фактісі бойынша емес, опера-
цияның жасалу сәті бойынша есепте көрсетіледі [2].

Әлеуметтік саладағы ұйымдардың бухгалтерлік есебінің сапалық қағидалары жалпы қабылданған 
бухгалтерлік есептің қағидаларына негізделсе (үздіксіздік, екі жақты жазу, деректердің шындығы, ақ-
шалай өлшем, кезеңділік, салыстырмалылық, реттілік), екінші жағынан бюджеттік қаржыландыруларды 
игеруге байланысты өзіне тән есептің қағидалары бар. Олар төмендегі 1-сурет арқылы көрсетіліп отыр.

Заңдылық қағидаты: бухгалтерлік есепті жүргізу және
барлық операцияларды жасау бюджеттік құрылымды және
есепке алуды реттейтін Қазақстан Республикасының
қолданыстағы заңнамасына қатаң сәйкес келуге тиіс.

Қаражатты мақсатты пайдалану қағидаты: бюджет
қаражатының мақсатына сәйкес жұмсалуын бақылау міндетті
болып табылады, бұл түсімдер мен шығыстарды есепке алуда
көрініс алады.

Баптар бойынша есеп қағидаты: бюджеттік, бюджеттен тыс
көздерден де қаражаттың барлық түсімдері мен
шығыстарының есебі егжей-тегжейлі шығын баптары
бойынша жүргізіледі.

 Сызба 1 – Бюджеттік бухгалтерлік есептің ерекше қағидалары
Ескерту – [2] дереккөзі негізінде авторлармен құрастырылған

Жоғарыда айтылғандарға сүйене отырып, жалпы бухгалтерлік есептің келесі негізгі қағидалары 
ретінде есеп саясатын қолдану дәйектілігі, шаруашылық оперциялардың уақыттылық, ұқыптылық, 
экономикалық мазмұнның заңды формадан басымдығы.

Отандық және шетелдік ғылыми еңбектерді зерттеу арқылы біз әлеуметтік саладағы ұйымдардың 
бухгалтерлік есебі өзіне тән «қолданбалы» қағидалармен ұйымдастырылуы қажет деп санаймыз. Біздің 
ойымызша, бұл қағидалар бюджет қаражаты есебінен қызмет жасайтын ұйымдардың есеп қағидалары-
ның ілгерлісі бола отырып, мынадай қағидалар арқылы қалыптасуы қажет (2 сызба).

- мемлекеттік құзыреттілік;

- орталықтандыру;

- бағыныштылық;

- біркелкілік;

- кешенділік.

Сызба 2 – Бюджеттік есептің өзіндік қағидалары 
Ескерту – сызба авторлардың ұсынысы

Мемлекеттік құзыреттілік – бюджеттік есеп мемлекеттің қаражатының негізін құрайтын болған-
дықтан, мемлекет бюджеттік мекемелер үшін есептің біыңғай тәртібін белгілейді.

Орталықтандыру - бір жағынан бірыңғай басқару орталығынан бюджеттік мекемелерге (жоғары-
дан төменге) арналған нұсқаулар мен ережелер сипатындағы мәліметтердің түсуі, екінші жағынан қо-
рытынды қаржылық есептілікті жасау үшін бюджеттік мекемелерден (төменнен жоғарыға) орталыққа 
есептік және талдамалық мәліметтердің ұсыгылуын білдіреді.

Бағыныштылық - төмен тұрған бюджеттік мекемелердің жоғары тұрған мекемелердің алдында 
жауапкершілігі және бағынуы.

Біркелкілік – мемлекеттік және жергілікті бюджеттік ұйымдар мен мекемелердің бухгалтерлік 
есептің бірыңғай ережелері мен әдістемелерін қолданудың тәртібін білдіреді.

Кешенділік – бюджеттік ұйымдардағы есеп бюджетті жоспарлаудан бастап есеп беруге дейінгі бар-
лық кезеңдерінде деректерді ұсыну арқылы мемлекеттік органдар мен қаражат алушылардың қаржы-
сының ашықтығы мен бақылауын қамтамасыз ететін жүйе.

Жоғарыдағы қағидалардың түйіндісі – есеп объектілерінің нақты шындық дәрежесін түсіну үшін, 
ең алдыменен осы шындықты қалыптастыратын іргермелі қағидаларды қолдана білуден басталады.

Мемлекеттік мекемелердегі және әлеуметтік салада қызмет жасайтын қоғамдық сектордағы есеп 
тәжірибесі бойынша Қазақстандық заң нормативтерін, бухгалтерлік есептің тәжірибелік әдістемесі бо-
йынша ғылыми еңбектерді талдаудың нәтижесінде саладағы есептің әдістемелік ерекшеліктерін анық-
тадық (1 кесте).

Кесте 1 – ҚР-да әлеуметтік саладағы есеп тәжірибесінің негізгі әдістемелік ерекшеліктері
№ Бухгалтерлік есепті ұйымдастыру әдістемесі Сипаттамасы мен мәселесі
1 Әлеуметтік саладағы есептің бюджеттік- 

әкімшілік және нарықтық қағидаларының қатар 
қолданылуы

Әлеуметтік қызмет көрсететін ұйымдар көбінесе аралас режимде 
жұмыс істейді (бюджеттік қаражаттар, ақылы қызметтер арқылы). 
Бұл өз алдына кірістер мен шығыстардың икемді жіктелуін және 
мақсатты қаражаттарды есепке алудың арнайы әдістерін қолдануды 
талап етеді.

2 Нормативтік актілердің ауқымдылығы Әлеуметтік сала үшін бухгалтерлік заңнама мен ережелерден басқа, 
бюджеттік мекемелер мен коммерциялық емес ұйымдар үшін 
арнайы ережелер мен нұсқаулықтар, есепті жүргізудің салалық 
әдістері есеп саясатын қалыптастыруда бірізділікті қиындатады.

3 Ақпарттарды ашу тәртіптері Саладағы мақсатты есеп беру мен ерікті қайрымдылықтар бойын-
ша операцияларлың есебін жүргізу кезіндегі ақпараттық жүйелер 
мен цифрлық шешімдердің шектеулі болуы  есептің ашықтығы мен 
есеп берушілердің әлеуметтік жауапкершілігіне кері әсер етеді.

Ескерту – кестені авторлар құрастырды

Жоғарыда беріген кестенің негізгі қорытындысы мынада:
1. Әлеуметтік саланың ерекшеліктеріне қарай ұлттық есеп әдістемесінің халықаралық стандарттармен

толықтай үйлесім таппауы – халықаралық есеп стандарттарының қағидаларын қолдануды талап етеді.
2. Есеп саясатының шашыраңқы болуы. Әлеуметтік сала мекемелерінде (денсаулық сақтау, білім

беру, әлеуметтік қоғамдар мен қорлар) мақсатты қаражаттарды, ерікті жарналарды, амортизацияны 
есепке алудағы әртүрлі тәсілдер қолданылады.

3. Саладағы кадрлық дайындық пен әдістемелік тәсілдерді қолданудағы алшақтық. Әлеуметтік салада
цифрлық технололгияларға тез бейімделетін әдістемелік база мен білікті мамандардың жетіспеушілігі 
есеп берудің жылдамдығы мен мақсатты қорлардың тиімділігін жедел бақылауға кері әсер етеді.

4. Саладағы қаржылық есеп берудің бірыңғай жүйелі тәсілдердің болмауы мен әлеуметтік міндет-
темелер бойынша жауапкершіліктің әлсіздігі -әлеуметтік бағдарламалар мен мақсатты қаржыландыру-
дың тиімділігін бағалауға кері әсерін тигізеді.

Нормативтік-құқытық талдау. Әлеуметтік саладағы ұйымдарындағы есепті реттейтін норма-
тивтік ережелері мен қолданыстағы әдістемелер әртүрлі мемлекеттік бағдарлармалар мен жобалар, 
субсидяилар бойынша қаржылық есептіліктің ашықтығын толықтай қамтамасыз ете бермейді. Соны-
мен қатар гранттар мен қайырымыдылқ бойынша түсетін кірістерді танудың бірыңғай ережелерінің 
болмауы, әлеуметтік салаға өтеусіз түскен мүліктер мен активтерді бағалау әдістерінің реттелмеуі са-
ладағы есептің ашықтығын толықтай көрсете алмай отыр.

Бұл аталған мәселелердің шешу үшін саладағы қолданылатын есептің әдістемелерін халықаралық 
қаржылық есептілік стандарттарымен үйлесімде қолданудың қажеттілігі туындап отыр.

Төмендегі 2 кесте арқылы біз әлеуметтік саладағы бухгалтерлік есепті ұйымдастыру мен реттеуді 
жүзіге асыру үшін қолданылатын негізгі құжаттар мен олардың функцияларына қысқаша сипаттама 
беріп отырмыз (1-кесте),

Кесте 2 – ҚР-да әлеуметтік саладағы бухгалтерлік есепті реттеуші заңдар мен стандарттар

№ Нормативтік заңдар мен 
стадарттар Реттелу деңгейі Қысқаша сипаттамасы Әлеуметтік саладағы 

қолданылу деңгейі
1 Бухгалтерлік есеп және 

қаржылық есептілік тура-
лы» ҚР Заңы (2007) [22]

Ұлттық Бухгалтерлік есеп пен есеп 
берудің жалпы қағидаларын 
анықтайтын негізгі заң.

Әлеуметтік сала 
ұйымдарының есеп жүргізу 
жөніндегі міндеттерін 
реттейді.

2 ҚР-ның Бюджет Кодексі [3] Ұлттық Бюджеттерді құру және 
орындау қағидаларын 
айқындайды.

Денсаулық сақтау, білім 
беру, әлеуметтік қорғау 
мекемелерінде бюджет 
қаражатын есебінің тәртібін 
реттейді.

№ Нормативтік заңдар мен 
стадарттар Реттелу деңгейі Қысқаша сипаттамасы Әлеуметтік саладағы 

қолданылу деңгейі
3 Мемлекеттік мекемелердің 

бухгалтерлік есеп 
шоттарының жоспары 
(2025, №170) [23]

Ұлттық Шоттардың коды мен 
коррепонденциясын 
анықтайды

Әлеуметтік сала мекеме-
лерінде есеп саясатының 
біркелкілігін қамтамасыз 
етеді.

4 Коммерциялық емес 
ұйымдардағы бухгалтер-
лік және салықтық есеп 
саясаты

Ұлттық Гранттарды, 
қайырымдылықтарды және 
мақсатты бағдарламаларды 
есепке алу тәртібін рет-
тейді.

Әлеуметтік саладағы 
жеке қорлар мен 
қауымдастықтарға 
қолданылады.

5 IPSAS (Қоғамдық 
сектордағы қаржылық 
есептіліктің халықаралық 
стандарттары) [15]

Халықаралық Мемлекеттік секторда есеп-
ке алудың халықаралық 
қағидаттарын белгілейді.

IPSAS 23 және IPSAS 
47 гранттар мен 
субсидиялардың есебін 
реттейді.

6 Charities SORP 
(Ұлыбритания) [17]

Халықаралық (ұсыныс 
ретінде)

Қайырымдылық 
ұйымдарының есебі мен 
есептілігін реттейді.

Әлеуметтік 
бағдарламаларды жүзеге 
асыруда коммерциялық 
емес (КЕҰ) үшін қолдануға 
болады.

7 ASNPO (CPA Канда) [24] Халықаралық (ұсыныс 
ретінде)

Коммерциялық емес 
ұйымдардағы жарналар 
мен қайырымдылықтарды 
есепке алуды реттейді.

Қазақстанда КЕҰ-да есепке 
алу реформасының үлгісі 
ретінде қолдануға болады.

8 ҚР-ның Әлеуметтік кодексі 
(2023) [25]

Ұлттық Әлеуметтік қорғау 
жүйесінің қызметінің не-
гіздерін белгілейді.

Әлеуметтік төлемдер мен 
субсидияларды есебін 
ұйымдастыруға жанама 
әсер етеді.

9 Мемлекеттік аудит және 
қаржылық бақылау туралы 
заңы (2015) [26]

Ұлттық Мемлекеттік аудит, 
қаржылық бақылауға 
байланысты қоғамдық 
қатынастарды реттейді

Мемекеттік мекемедердегі 
бухгалтерлік есеп, есеп 
беру мен ішкі бақылауды 
жүргізу сапасын реттейді.

Ескерту – кестені авторлар көрсетілген әдебиеттер негізінде құрастырды

Жоғарыдағы кестені қорытындылайтын болсақ, қазіргі таңда ҚР қоғамдық секторлағы ХҚЕС-ның 
басты қағидалары мен элементтерін есеп тәжірибесіне енгізді. Мәселен, ҚР-ның мемлекеттік секто-
рындағы гранттардың қайырымдылық пен субсиядиялар бойынша есептер ішінара халықаралық есеп 
стандарттарының (IPSAS 1, 23, 47) нормаларымен үйлесім тапқанын байқауға болады. Яғни, саладағы 
ұйымдарда есептеу приципі арқылы қаражаттар мен ресурстардың берілу кезінде, яғни операциялар-
дың болған сәтінде есепке алуға мүмкіндік қалыптасты.

Британдық (Charities CORP), Канадалық  (SNO) есеп тәжірибесінде қайырымдылық пен мемлекеттік 
ресрустардың мақсатты пайдалануын дәл көрсететін есеп тәсілдері қолданылады. Бұл аталған елдерде 
әлеуметтік саладағы ұйымдар қаражаттардың жұмсалуы мен игерілуі бойынша және оның тиімділігі 
туралы ақпараттарға қол жетімділік қамтамасыз етілген.

Бірақ, еліміздің жекелеген әлеуметтік саласы мен коммерциялық емес ұйымдарында бухгалтерлік 
есептің әдістемесін одан әрі жетілдіру мен нақтылауды талап етіп отыр. Атап айтатын болсақ:

- ҚР-да коммерциялық емес секторы ұйымдарына арналған есеп стандарттарының болмауы;
- мақсатты түсімдер мен өтеусіз алынған мүліктер мен активтердің есебінің толық жетілмеуі;
- әлеуметтік нәтижелер және олардың тиімділігі бойынша есептілікті ұсынудағы шектеулердің бо-

луы және есеп берушілердің қызығушылық танытпауы. 
Демек, болашақта қоғамдық сектордағы ХҚЕС-ның қағидаларына негізделген әлеуметтік сала 

ұйымдары үшін бухгалтерлік есеп тәсілдері мен әдістерін бірізділігін қамтамасыз ететін ұлттық 
есеп стандарттарын әзірлеудің қажеттілігі туындап отыр. Соның нәтижесінде, Қазақстанда әлеу-
меттік саладағы тиімділік пен ашықтықты қамтамасыз ететін халықаралық дамуға негізделген есеп  
жүйесі қалыптасады.

Салыстырмалы талдау. ҚР-ғы әлеуметтік саладағы бюджеттік есеп пен халықаралық тәжірибеге 
негізделген есептің айырмашылықтарын және халықаралық тәжірибенің элементтерін отандық есепке 
енгізудің мүмкіндіктеріне сипаттаманы төмендегі 3-кесте арқылы жинақтап көрсетіп отырмыз (3-кесте).

Кесте 3 – Әлеуметтік саладағы қазақстандық және халықаралық бухгалтерлік есеп стандарттарын са-
лыстырмалы сипаттамасы

№ Есептің аспектілері Халықаралық тәсіл (ХҚЕС, 
IPSAS )

Қазақстандық тәжірибе (ҚЕҰС, 
бюджеттік есеп)

Негізгі сәйкессіздіктер  
мен үйлесімді бағыттары

1 Қолдану аясы ХҚЕС -коммерциялық 
сектор; 
IPSAS-әлеуметтік 
төлемдерді қоса алғанда, 
қоғамдық сектор (IPSAS 
42).

Есептің ҚЕҰС бойынша 
коммерциялық ұйымдарға және 
бюджеттік есепке бөлінуінде; 
әлеуметтік төлемдер үшін 
бірыңғай стандарт жоқ.

Мемлекеттік сектор үшін 
IPSAS-қа  негізделген 
ұлттық стандарт балама-
сын әзірлеу керек.

2 Әлеуметтік міндеттеме-
лерді тану

IPSAS 42: ағымдағы 
міндеттеме және сенімді 
бағалау мүмкіндігі болған 
кезде міндеттемелерді тану 
жүргізіледі

Міндеттемелер төлем жасалған 
кезде танылады «кассалық 
әдіс» арқылы танылады

Есептің ашықтығын 
күшейту үшін міндетте-
мелерді «есептеу әдісі» 
арқылы тануға көшу керек

3 Әлеуметтік төлемдерді 
бағалау

Актуарлық әдістер 
қолданылады; дисконттық 
мөлшерлемелер, 
демографиялық және 
экономикалық болжамдар 
ашылады.

Актуарлық бағалау міндетті 
емес, есептеулер көбінесе 
жеңілдетілген.

Әлеуметтік міндеттеме-
лерді бағалау бойынша 
әдістемелік нұсқаулар 
енгізу керек.

4 Әлеуметтік 
қызметтердің есебі

IPSAS трансферттер 
мен қызметтерді бөліп 
қарастырады; қызметтер 
шығындар ретінде есепте-
леді.

Қызметтер мен трансферттер 
шығындары көп жағдайда 
есептілікте араластырылып 
көрсетіледі

Әлеуметтік шығыстардың 
түрлері бойынша нақты 
жіктемесін бекіту керек

5 Кірістерді тану (грант-
тар, субсидиялар)

IPSAS 23; 20 шарттарына 
байланысты болады

Қаржы министрлігінің жеке-
леген бұйрықтары бірыңғай 
тәсілсіз қолданылады.

Мақсатты түсімдерді тану 
мен ашудың бірыңғай 
әдістемесі қажет

6 Ақпараттарды ашу Бағалау әдістері, 
болжамдардың 
сезімталдығы, 
бағдарламалардың сипатта-
масы ашылады

Ақпараттаржы ашу формаль-
ды болып келеді, сезімталдық 
талданбайды.

Ақпараттарды ашу диапо-
зонын кеңейту; есептілікте 
сезімталдықты талдауды 
қосу керек

7 Шоғырландыру және 
есеп беру

IPSAS 35-38 талаптары 
бойынша: ақпараттың 
толықтығы үшін қоғамдық 
сектордағы шоғырландыру 
міндетті.

Шоғырландыру мемлекеттік 
бюджетпен шектеледі; бюджет-
тен тыс қорлар бөлек есепке 
алынады.

Шоғырландыру есептілігі-
не әлеуметтік қорлар мен 
КЕҰ-ды қосу қажет.

8 Кадрларды даярлау 
және әдістемелік база 

IPSAS оқыту мен 
институционалдық 
қолдауға баса назар ауда-
рады.

Кадрларды даярлаудың жет-
кіліксіздігі және әдістемелік 
базаны шашыраңқы, жүйесіз 
болуы.

IPSAS және актуарлық 
әдістер бойынша Ұлттық 
оқыту бағдарламасын 
әзірлеу. 

Ескерту – [2; 4; 16; 18; 24; 27; 28; 29; 30] дереккөзі негізінде авторлармен құрастырылған

Жоғарыдағы кестені қорытындылайтын болсақ, қазақстандық әлеуметтік саладағы есеп тәжіри-
бесіне халықаралық есеп стандарттарының (IPSAS) элементтері мен тұжырымдамалық қағидалары 
ендіру әрекеттері толықтай аяқталды деуге болмайды. Мемлекеттік сектордағы бюджеттік есепте 
«есептеу әдісіне» бағыт алса да, әлеуметтік саладағы басқа да қоғамдық, коммерциялық емес ұйымдар-
дың есеп жүйесі кассалық әдіс пен ведомоствалық реттеуге жоғары тәуілділік пен бағыныштылықты  
сақтап отыр.

Ал халықаралық тәжірибе  (IPSAS 42, 23, 35) есептеу әдіс арқылы әлеуметтік міндеттемелер тура-
лы толық ақпараттардың ұсынылуын талап етеді. Демек, ҚР-ның әлеуметтік секторы бойынша есеп 
тәжірибесіне осындай қағидаларды енгізу арқылы есептіліктің ашықтығы мен нақтылығын күшейтуге 
мүмкіндік болады және әлеуметтік жауапкершілікті арттырады.

Ғылыми дереккөздердің мазмұнын талдау. Ғылыми мақаланы зерттеу барысында көптеген отан-
дық және шетелдік әдебиеттер мен ғалымдардың еңбектеріне шолу жасалынды. Қазақстандық зерт-
теулерге келетін болсақ, авторлардың тұжырымдамаларынан әлеуметтік саладағы ұйымдардың есеп 
тәжірибесінің әдістемесінде қарама қайшы факторлардың қатар орын алатынын айқын көруге болады. 
Олар бір жағынан мемлекеттік реттеудің міндеттілігі болса, екінші жағынан халықаралық стандарт-
тарға бейімделудің қажеттілігі. 

Енді төмендегі 4-кестеден отандық және шетелдік дереккөздерді талдаудың нәтижесі мен олар бо-
йынша ұсыныстарды жинақтап көрсете аламыз.

Кесте 4 – Отандық және шетелдік тәжірибе бойынша бухгалтерлік есептің әдістемесін зерттеу 
тұжырымдамасы 

Есептің аспек-
тілері

Қазақстандық 
авторлардың 

тұжырымдамасы

Шетелдік авторладың 
тұжырымдамасы

Есептегі ұқсастық 
пен айырмашылық

Қазақстан 
тәжірибесіне енгізу 

ұсыныстар
Зерттеудің бағыты Ұлттық ережелерді 

әлеуметтік саланың 
түрлеріне қарай 
әдістемелік бейімдеу: 
мақсатты қаражатты 
есепке алу, бюджеттік 
мекемелердің ерек-
шелігі; әдістемелер мен 
кадрлардың тапшылығы 
[31, 32].

- жергілікті контек-
сте халықаралық 
стандарттардың (IPSAS/
UN-IPSAS) қолданылуы; 
- КЕҰ-дағы қаржылық 
және қаржылық емес 
есептіліктің байланысы; 
 - тәжірибеге енгізудің 
институционалдық ке-
дергілері [33].

Ұқсастық: авторлар 
тәжірибе мен ереже-
лердің сәйкес кел-
меуін және кадр мен 
инфрақұрылымның 
тапшылығы мәселесін 
айтады.
Айырмашылық: ше-
телдік аторлар  IPSAS-
тың рөлін, цифрланды-
ру мен басқару есебіне 
басымдықты береді.

Нормативтік актілерге 
негізделген бюджет-
тік есеппен қатар, 
әлеуметтік саланың 
коммерциялық емес 
ұйымдары үшін 
IPSAS-тың прин-
циптерін қолдануды 
күшейту.

Мақсатты 
қаражатты тан 
мен/бағалау 
және есепке алу 
мәселелері

Мақсатты түсімдерді 
тану бойынша бірыңғай 
ережелердің болмауы, 
әлеуметтік саладағы 
активтер мен мүліктерді 
амортизациялаудың 
әртүрлі тәжірибесі, 
гранттар мен 
қайырымдылықтардың 
дұрыс жіктемесінің болма-
уы [31].

Қаржылық емес 
әсерлерді өлшеудегі 
қиындықтар, 
әлеуметтік саладағы 
интеграцияланған 
есептің қажеттілігі 
және гранттар мен 
қайырымдылықтарды 
танудың біртипті 
әдістерінің қолданылуы 
[34].

Ұқсастық: екі жақтың 
авторлары мақсат-
ты қаражаттар мен 
гранттарды есепке 
алудың әдістемесінің 
кемшіліктерін атап 
көрсетеді.
Айырмашылық: 
шетелде әлеуметтік 
жауапкерішілікті 
күшейту мақсатынды 
әлеуметтік есеп беруді 
талап етеді.

Қазақстандық есеп 
тәжірибесіне үшін 
мақсатты қаражаттар 
мен гранттардың 
есебінің типтік әдіс-
темесін әзірлеу және 
бюджеттік есеп пен 
КЕҰ үшін халықара-
лық стандарттардың 
элементтерін енгізудің 
күшейту керек.

Халықаралық 
стандарттармен 
үйлестіру (IPSAS)

Қазақстан мемлекеттік 
секторда реформалар 
жүргізуде, бірақ көшу про-
цесі бюджет ерекшелігі-
мен және кезең-кезеңмен 
енгізуге байланысты баяу 
жүргізілуде [35].

IPSAS есептің 
ашықтығын арттырады, 
бірақ оны іске асыру 
жоғары шығындарды 
және білікті мамандарды 
талап етеді [33].

Ұқсатыстық: 
IPSAS пайдалы, 
бірақ дайындықты 
бағалауды және бір-
тіндеп енгізуді қажет 
етеді. Айырмашылық: 
шетелдік тәжірибеде 
IPSAS-тің сыбайлас 
жемқорлыққа қарсы 
күрестің, бақылауға 
әсерін егжей-тегжейлі 
бағалауға көп көңіл 
бөледі.

Қазақстанның есеп 
тәжірибесіне енгі-
зу үшін алдын ала 
дайындық жүргізіп, 
пилоттық жобаларды 
және техникалық 
көмек пен аудитті 
қолдана отырып, іске 
асыру керек; IPSAS-
ке бейімделу кезінде 
бюджеттік қаржылан-
дырудың ерекшелік-
терді ескеру керек. 

Есептің аспек-
тілері

Қазақстандық 
авторлардың 

тұжырымдамасы

Шетелдік авторладың 
тұжырымдамасы

Есептегі ұқсастық 
пен айырмашылық

Қазақстан 
тәжірибесіне енгізу 

ұсыныстар
Кадрлық және 
әдістемелік 
даярлық, IT даму

Қазақ авторлары кадр 
тапшылығын, әдістемелік 
материалдар мен жергілік-
ті жерлерде оқытудың 
жетіспеушілігін атап өтті 
[12]

Шетелдік зерттеу-
лершілер оқыту және 
кәсіптік оқыту - табыс-
ты трансформацияның 
негізгі шарттары деп 
түсіндіреді; IPSAS-ты 
оқу бағдарламаларына 
енгізуді және тренингтер 
өткізуді ұсынады [34; 35]

Кадрларды даярлау 
және оқыту бойынша 
ұсыныстарда толық 
сәйкестік бар.

Тәжірибеде ҚР Қаржы 
Министрлігі, универ-
ситеттер мен білім 
беру орталықтары 
бірлесіп білім беру 
бағдарламалары 
арқылы, қашықтан 
оқытуды қоса отырып 
мамандарды даярлау-
ды іске қосу керек.

Нәтижені есеп-
ке алу және 
қаржылық емес 
есептілік

Отандық авторлар 
қоғамдық және әлеуметтік 
ұйымдарда әлеуметтік 
бағдарламалардың 
нәтижелері бойынша 
есеп берудің бірыңғай 
тәжірибесінің жоқтығын 
атап өтеді [36].

Шетелдік тәжірибеде 
қаржылық емес 
көрсеткіштердің 
(әлеуметтік тиімділік 
пен тұрақтылық) есебін 
жүргізуді және оларды 
есептілікке интеграци-
ялауды белсенді түрде 
дамытуда [34].

Айырмашылық: 
шетелдік нәтижені 
есепке алу теория-
сы мен практикасы 
басымды дамынған. 
ҚР-алдымен 
базалық әдістемені 
әзірлеп, салдағы 
технологиялық 
бағдарламалардың 
жұмысын күшейту 
жолдарын қарастыру 
керек.

Қаақстан тәжірибесіне 
жеке бағдарламалар 
бойынша 
нәтижелердің есеп-
тілігін беруді және 
әлеуметтік жауапкер-
шілік пен есептілікті 
міндетті ұсынуды 
талап ету керек.

Сенім, ашықтық 
және бақылау 
мәселесі

Қазақ авторлары ішкі 
бақылауды нығайту 
және мақсатты құралдар 
бойынша ақпаратты ашу 
қажеттігін атап өтті [12; 
36]

Шетелдік авторлар 
стандарттарды қабылдау 
және ақпараттарды 
ашуды күшейту сенімнің 
артуымен және сы-
байлас жемқорлық 
тәуекелдерінің 
төмендеуімен байланы-
сты екенін атап көрсетеді 
[33]

Ұқсастық: ашықтық 
және аудит.  
Айырмашылық 
шетелдік тәжірибе 
оң әсердің айқын 
эмпирикалық 
дәлелдемелерін береді.

Қазақстан 
тәжірибесіне ішкі 
және сыртқы аудитті 
күшейту, ақпаратрады 
ашуды стандарттау 
және ашықтық 
пен жауапкершілік 
элементтерін енгізу 
керек.

Ескерту – [12; 31; 32; 33; 34; 35; 36; 37] дереккөзі негізінде авторлармен құрастырылған

Жоғарыдағы кестенің талдауын тұжырымдайтын болсақ мыналарды атап көрсетуге болады:
1. Қазақстандық авторлар әлеуметтік саладағы бухгалтерлік есептің практикалық және әдістемелік

проблемалары ретінде мақсатты қаржыларды есепке алу, бухгалтерлік шоттарға жазуларды типтеу, 
кадрлық даярлық, құқықтық бейімделуге есептің бағытталуын көрсетеді.

2. Шетелдік зерттеушілер неғұрлым кең әдістемелік және институционалдық перспективаны, соның
ішінде халықаралық есеп стандарттарына бейімделу, әлеуметтік және қаржылық емес есептіліктерді 
дайындауды күшейту, цифрландыру, ашықтыққа ықпал етуді қарастырады.

ҚОРЫТЫНДЫ МЕН ҰСЫНЫСТАР
Қазақстандағы әлеуметтік саладағы бухгалтерлік есепті жүргізудің әдістемелік ерекшеліктерін 

талдау арқылы біз қазіргі күні есептің әдістемесі бюджеттік қаржыландыру ерекшеліктерін, ашықтық 
пен әлеуметтік есептілік тәжірибесі арасында белгілі бір үйлесімді талап ететін өтпелі кезеңде екенін 
анықтадық. Соған байланысты зерттеудің нәтижесінде әлеуметтік саладағы бухгалтерлік есептің әдіс-
темелік тұстарын жетілдіру бағытында мынадай ұсыныстар мен тұжырымдамаларға келп отырмыз:

1. Әлеуметтік саланың ерекшелігіне байланысты (бюджеттік мекемелер, оның ішінде: денсаулық
сақтау, білім беру, спорт, мәдениет; бюджеттен әлеуметтік қорлар; коммерциялық емес ұйымдар және 
өзге де қоғамдық ұйымдарға қарай) бағытталған нақты бір бірінен ажыратылған бухгалтерлік есептің 
әдістемелік ережелерін қолдану керек.

2. Бюджеттен және бюджеттен тыс қорлардан бөлінген мақсатты қаражаттарды, гранттар мен қа-
йырымдылық қаражаттарын есепке алудың және олардың тиімділігі мен мақсатты жұмсалуын бағалау 
үшін ХҚЕС-ның қағидаларына негізделген әдістемелік нұсқауларды дайындау.

3. Тұрақты мемлекеттік бағдарламалар арқылы цифрлық технологияларды ескере отырып, әеу-
меттік саладағы есеп, қаржы, аудит мамандарының біліктілігін үнемі арттыру жұмыстарын өткізу және 
заң нормативтері мен ХҚЕС-ның негізінде жүйеленген әдістемелік базаны оңтайландыру.

4. Саладағы бухгалтерлік есепті цифрлық трансформациялау, яғни бастапқы деректерден бастап
есеп беруге дейінгі операциялардың есебін құрастыратын және жедел бақылау мен аудитті жүргізуге 
мүмкіндік беретін есеп технологияларын қолдану.

5. Әлеуметтік саладағы мақсатты қаражаттар, гранттар мен қайырымдылық қаражаттарының түсім-
дері мен оларды пайдалану нәтижесі бойынша әлеуметтік жауапкершілікті күшейтетін ашық қаржы-
лық есептіліктерді дайындауға талап қою және ішкі бақылау мен міндетті аудит тетіктерін енгізу.

Сонымен, осы аталған ұсыныстар әлеуметтік саладағы ұйымдардың бухгалтерлік есебін тиімді 
және оңтайлы ұйымдастыруға негіз болады деп санаймыз.

БУХГАЛТЕРСКИЙ УЧЕТ В ОРГАНИЗАЦИЯХ СОЦИАЛЬНОЙ СФЕРЫ: 
МЕТОДОЛОГИЧЕСКИЕ ПРОБЛЕМЫ И НАПРАВЛЕНИЯ  

СОВЕРШЕНСТВОВАНИЯ

А. А. Рыскельдиева1* , Г. Д. Аманова 1

1Евразийский национальный университет имени Л. Н. Гумилева, 
г. Астана, Республика Казахстан

АННОТАЦИЯ
Цель исследования. Систематизировать научные подходы, сформировавшиеся в методологии бух-

галтерского учёта государственных и некоммерческих общественных организаций социальной сфе-
ры в современных условиях Республики Казахстан (далее - РК). На основе сравнительного анализа 
отечественного и зарубежного опыта бухгалтерского учёта определить актуальные проблемы данной 
сферы и выработать соответствующие рекомендации.

Методология исследования. В процессе исследования использовались системный и сравнительный 
анализ нормативно-правовых актов РК, регулирующих государственный и общественный сектор, а 
также международных стандартов финансовой отчётности для государственного сектора (IPSAS), бри-
танских стандартов (Charities SORP) и канадских стандартов бухгалтерского учёта (CPA Canada). Кро-
ме того, применялись методы сравнительного, функционального и контент-анализа трудов отечествен-
ных и зарубежных авторов, посвящённых проблемам бухгалтерского учёта в социальной сфере.

Уникальность / ценность исследования. Уникальность исследования заключается в последова-
тельной систематизации различных подходов и принципов, формирующих концептуальные основы 
бухгалтерского учёта в некоммерческих организациях социальной сферы. Систематизация методоло-
гических подходов к бухгалтерскому учёту в данной области способствует развитию практических 
методов и стандартов, направленных на оптимизацию бухгалтерского учёта социальных учреждений.

Результаты исследования. В результате анализа основных школ и концепций бухгалтерского учёта 
в социальной сфере были определены объекты и субъекты учёта. Разработана система комплексных 
методов и подходов, обеспечивающих полноту информации и данных, необходимых для принятия 
эффективных управленческих решений.

Ключевые слова: социальная сфера, принципы учёта, некоммерческие общественные организации, 
государственное учреждение, финансовые данные, стратегические цели, экономическая устойчивость.

ACCOUNTING IN SOCIAL SECTOR ORGANIZATIONS:  
METHODOLOGICAL ISSUES AND AREAS FOR IMPROVEMENT

1The Eurasian National University named after L. N. Gumilyov,

ABSTRACT
Research Objective. To systematize scientific approaches developed within the methodological framework 

of accounting in public and non-profit organizations operating in the social sector of the Republic of Kazakhstan 
(hereinafter - RK). By comparing domestic and international accounting practices, the study aims to identify 
current issues in the sector and propose relevant recommendations.

Research Methodology. The study employed a systematic and comparative analysis of the regulatory and 
legal framework governing the public and social sectors of the Republic of Kazakhstan, as well as international 
public sector accounting standards (IPSAS), the British Charities SORP, and Canadian accounting standards 
(CPA Canada). In addition, comparative, functional, and content analysis methods were applied to examine the 
works of domestic and foreign scholars addressing issues of accounting in the social sector.

Originality / Value of the Study. The uniqueness of the research lies in the consistent systematization of various 
approaches and principles that form the conceptual foundation of accounting in non-profit organizations within 
the social sector. The systematization of methodological approaches to accounting in this field contributes to 
the development of practical methods and standards aimed at optimizing accounting processes in institutions.

Research Results. The study of major schools and conceptual frameworks of accounting in the social 
sector allowed the identification of accounting objects and subjects. A system of comprehensive methods 
and approaches was proposed to ensure the completeness of information and data necessary for effective 
managerial decision-making.

Keywords: social sector, accounting principles, non-profit public organizations, public institution, financial 
data, strategic objectives, economic sustainability.

